
#17 Asèlman

	

Revize (Janvye/2014)

	 Asèlman yon mèt apatman fè sou lokatè se yon ansanm aksyon ki la pou fòse yon lokatè kite 
apatman li oswa pou lakòz yon lokatè abandone dwa li genyen anba Lwa sou Estabilizasyon Pri Lwaye 
oswa anba Lwa sou Kontwòl Pri Lwaye.  Okenn mèt apatman oswa okenn lòt moun k ap pran desizyon 
pou mèt apatman an pa ka vyole entimite, konfò, oswa jwisans trankil yon lokatè pandan li nan apatman 
li. Deranje gen ladan rediksyon sèvis oswa angajman nan pwosedi tribinal ki pa jistifye.  Amannman Kòd 
Pri Lwaye 2014 (RCA 2014) te ogmante ansanm konduit sa a pou ajoute ranpli fo dokiman ki gen fo 
deklarasyon oswa fè fo deklarasyon ba DHCR.

	 Asèlman se yon vyolasyon grav dwa yon lokatè.  Divizyon Lojman ak Renouvèlman Kominote 
[Division of Housing and Community  Renewal (DHCR)] Eta New York mete anplas Inite Egzekisyon ki pa 
sitou pou rezoud ka asèlman yo.  Inite a gen ladan avoka ki espesyalize nan domèn lwa sou pri lwaye.  Yo 
bay repons pou tout plent asèlman ki fèt nan  Eta New York epi ki gen pou wè ak lojman ki gen pri lwaye 
kontwole.

	 Mèt apatman yo jwenn ki koupab kòm moun ki fè asèlman sou lokatè dapre yon lòd administratif 
apre yo fè yon odyans, ka gen pou peye yon amann  $2,000 dola pou yon premye fwa epi yon amann jiska 
$10,000 dola pou chak lòt fwa.  Answit, DHCR p ap bay pèmisyon pou ogmante pri lwaye a lè yo te jwenn 
gen asèlman jouk lè yo jwenn asèlman an sispann.

	 Lè yo resevwa yon fòm plent ki ranpli kòrèkteman, “Deklarasyon Lokatè konsènan Asèlman” 	
RA-60H, yo revize plent lan pou detèmine yon ansanm aksyon ki apwopriye.  Metòd revizyon an ka 
detèmine si lokatè a  bezwen fè yon plent toutbon poutèt mèt apatman an pa renouvle kontra lwaye a oswa 
poutèt li diminye sèvis yo, jan sa opoze avèk plent pou asèlman, epi y ap bay lokatè a fòm ki nesesè a.  Lè 
yon plent ki endike done ki ta gen pou wè ak asèlman, yo voye plent sa a ba yon avoka. Y ap remèt yon 
kopi plent lan ba mèt apatman an epi avoka Inite Egzekisyon an ap pwograme yon rankont pou lokatè a ak 
mèt apatman an.

	 Anjeneral, rankont yo lakòz gen yon akò ki alekri ak siyen epi ki bay detay sou aksyon korektif 
youn oswa toulède moun ki konsène yo dwe fè.  Answit, avoka DHCR kontwole akò a pou asire nenpòt 
konpòtman yo te konsidere kòm asèlman ap sispann.

	 Kote pa yo pa jwenn yon akò satisfezan epi/oswa mèt apatman an kontinye ap gen yon konpòtman 
ki ilegal, Inite Egzekisyon an ap kòmanse yon odyans fòmèl devan yon Jij Lwa Administratif DHCR pou 
chèche jwenn amann kont mèt apatman an.  Y ap òganize yon odyans fòmèl nan yon biwo DHCR kote 
lokatè a ak mèt apatman an dwe prezante fas-a-fas, pou bay temwayaj yo.  Nan anpil ka, sa ka egzije anpil 
jou patisipasyon.

	 Si ou panse ou se yon viktim asèlman, ou ka jwenn yon fòm “Deklarasyon Plent Lokatè - Asèlman (Fòm 
RA-60H DHCR), nan Biwo Lwaye Minisipalite a oswa Konte a, oswa ekri:
 

DHCR Enforcement Unit
Gertz Plaza

92-31 Union Hall Street
Jamaica, NY 11433

	

	 Pou jwenn plis enfòmasyon oswa èd, rele InfoLine DHCR, oswa ale nan Biwo Lwaye Minisipalite oswa Konte ou.
				  
					     Queens		     		  Lower Manhattan
					     92-31 Union Hall Street 	    	 25 Beaver Street
					     6yèm etaj		    		  5yèm etaj		
					     Jamaica, NY 11433	    	 New York, NY 10004
					     (718) 739-6400			 

					     Brooklyn		    		  Bronx
					     55 Hanson Place 	    		  2400 Halsey Street
					     7yèm etaj		    		  Bronx, NY 10461
					     Brooklyn, NY 11217	    								      
	

					     Upper Manhattan	   	 Westchester County
					     163 W. 125th Street 	    	 75 South Broadway
					     5yèm etaj		    		  2yèm etaj
					     New York, NY 10027	    	 White Plains, NY 10601 

